
MAKTABGACHA TA’LIM 
MUTAXASSISLARI 
MALAKASINI OSHIRISH 
TIZIMINING ZAMONAVIY 
TENDENSIYALARI VA 
RAQAMLASHTIRISH 
JARAYONLARINING 
PEDAGOGIK AHAMIYATI
Qosimova Sh. N.

Dusmaxamedov A. A.
Maktabgacha ta’lim tashkilotlari direktor va mutaxassislarini
qayta tayyorlash va malakasini oshirish instituti

Annotatsiya: Maktabgacha ta’lim mutaxassislari malakasini oshirish tizimining zamonaviy tendensiyalari hamda raqam
lashtirish jarayonlarining pedagogik ahamiyati ilmiy-nazariy jihatdan tahlil qilinadi. Mazkur yo‘nalishda uzluksiz kasbiy 
rivojlanish, innovatsion yondashuvlar va raqamli texnologiyalarning ta’lim sifatiga ta’siri asoslab beriladi.

Kalit so‘zlar: gumanizm, demokratizm, mobillik, ochiqlik, uzluksizlik, operativ boshqaruv, vertikal boshqaruv, raqamlash
tirish, malaka oshirish, professional rivojlanish, strategik rejalashtirish, tamoyillar, hayot davomida ta’lim.
Abstract: A scientific-theoretical analysis of modern trends in the professional development system for early childhood 
education specialists and the pedagogical significance of digitization processes is presented. The impact of continuous 
professional development, innovative approaches, and digital technologies on the quality of education is substantiated.

Key words: humanism, democracy, mobility, openness, continuity, operational management, vertical management, digi-
tization, professional development, lifelong learning, strategic planning, principles, lifelong education.
Аннотация: Проведен научно-теоретический анализ современных тенденций системы повышения квалифи-
кации специалистов дошкольного образования и педагогической значимости процессов цифровизации. Обосно-
вано влияние непрерывного профессионального развития, инновационных подходов и цифровых технологий на 
качество образования.

Ключевые слова: гуманизм, демократизм, мобильность, открытость, непрерывность, оперативное управление, 
вертикальное управление, цифровизация, повышение квалификации, профессиональное развитие, стратегиче-
ское планирование, принципы, образование на протяжении всей жизни.

KIRISH
Zamonaviy ta’lim tizimining asosiy tamoyillaridan biri hayot davomida uzluksiz rivojlanish hisoblanadi [9–11]. 

Maktabgacha ta’lim mutaxassislarining malakasini oshirish jarayonida bilim, ko‘nikma va amaliy kompetensi-
yalarni muntazam yangilash ularning professional salohiyatini zamon talablariga mos ravishda rivojlantirishni 
taqozo etadi. Uzluksiz ta’lim g‘oyasi qadimgi faylasuflar (Konfutsiy, Aristotel, Ibn Sino) asarlarida o‘z ifodasini 
topgan bo‘lib, bugungi kunda ta’lim madaniyatining markaziy tamoyiliga aylangan.

Maktabgacha ta’lim tizimida raqamlashtirish jahon tajribasi va milliy ehtiyojlar bilan uyg‘unlashgan strategik 
yondashuvdir [11–10]. U bilim va ko‘nikmalarni doimiy yangilash, individual o‘quv trayektoriyalarini shakllan-
tirish hamda resurslardan samarali foydalanishga qaratilgan. Biroq amaliyot shuni ko‘rsatadiki, O‘zbekiston 
sharoitida maktabgacha ta’lim mutaxassislarining malakasini oshirish jarayoni asosan an’anaviy yondashuvlar 
bilan cheklangan.

Tadqiqotning asosiy muammosi mavjud tizimda individual yondashuvning zaifligi, raqamlashtirishning 
boshlang‘ich bosqichda ekanligi hamda malaka oshirish shakllarining markazlashtirilgan kurslar bilan chega

ralanganligidadir. Maqolaning maqsadi – maktabgacha ta’lim mutaxassislari malakasini oshirish tizimining 
zamonaviy tendensiyalarini ochib berish va raqamlashtirish jarayonlarining pedagogik ahamiyatini ilmiy-nazariy 
jihatdan asoslashdan iborat.

Zamonaviy ta’lim tizimida maktabgacha ta’lim mutaxassislarining malakasini oshirishning ahamiyati ortib 
bormoqda. Bu jarayonning asosiy maqsadi – ta’lim sifatini yaxshilash, mutaxassislarning professional salohi-
yatini oshirish va ularning zamonaviy pedagogik talablar hamda o‘qitish uslublariga moslashuvini ta’minlashdir. 
Bu borada bir qator tendensiyalar kuzatiladi:

Gumanizm va demokratizm: bugungi kunda gumanizm tamoyillari ta’lim tizimiga chuqur kirib bormoqda. 
Bu o‘zgarishlar maktabgacha ta’lim mutaxassislarini o‘z ishiga mehr va e’tibor bilan yondashishga undaydi. 
Demokratik pedagogik yondashuvlar o‘quvchilar hamda ta’lim muassasalari ishtirokchilarining fikriga ahamiyat 
berish, tenglik va adolatni ta’minlashni nazarda tutadi.

Mobil va ochiq ta’lim: zamonaviy malaka oshirish tizimi mobillashmoqda. Ta’lim resurslari va platformalari 
har qanday joyda va istalgan vaqtda mavjud bo‘lishi zarur. Ochiqlik va erkinlik prinsiplariga asoslangan ta’lim 
tizimi ta’lim resurslari hamda materiallarining kengayishiga imkon beradi.

Uzluksizlik va hayot davomida ta’lim: ta’lim faqat ma’lum bir yosh davri bilan cheklanmasligi lozim. Makta-
bgacha ta’lim mutaxassislarining malakasini oshirish jarayoni uzluksiz bo‘lib, ular hayot davomida o‘rganishlari 
zarur. Bu prinsip ta’lim tizimida strategik rejalashtirishni kuchaytiradi.

MAVZUGA OID ADABIYOTLAR SHARHI
Maktabgacha ta’lim mutaxassislari malakasini oshirish tizimini rivojlantirish masalasi ilmiy adabiyotlarda 

keng yoritilgan.
S. L. Batishev professional ta’limni shaxsning kasbiy faoliyatga tayyorligini ta’minlovchi uzluksiz jarayon 

sifatida talqin qilib, unda bilim va ko‘nikmalarni doimiy yangilash muhimligini asoslaydi.
M. Fullan esa 2007-yilda ta’limdagi o‘zgarishlar mazmunini izohlab, professional rivojlanish tizimi ta’lim 

sifatini oshirishning asosiy omillaridan biri ekanligini ta’kidlaydi. Ushbu yondashuvlar malaka oshirishni uzluksiz 
va tizimli jarayon sifatida ko‘rish zarurligini ko‘rsatadi.

Professional rivojlanishning pedagogik asoslari L. V. Mozgarev tomonidan chuqur tahlil qilinib, u peda-
goglarning kasbiy o‘sishi shaxsiy va ijtimoiy omillar bilan uzviy bog‘liqligini ko‘rsatadi.

OECD tomonidan 2019-yilda e’lon qilingan tadqiqotlarda esa o‘qituvchilarning professional rivojlanishi 
ta’lim sifati bilan bevosita bog‘liq ekani asoslab beriladi.

European Commission 2013-yilda o‘qituvchilar kompetensiyalarini rivojlantirish ta’lim natijalarini 
yaxshilashda muhim omil ekanligini qayd etadi. Bu ilmiy qarashlar malaka oshirish tizimini kompetensiyaga 
asoslangan model asosida tashkil etish zarurligini ko‘rsatadi.

Raqamlashtirish jarayonlari ta’lim tizimida yangi imkoniyatlar yaratmoqda. UNESCO tomonidan 2018-yilda 
ishlab chiqilgan “ICT Competency Framework for Teachers” hujjatida pedagoglarning raqamli kompetensiyala-
rini shakllantirish zamonaviy ta’limning muhim yo‘nalishi sifatida belgilangan.

H. Q. Yo‘ldoshev 2018-yilda ta’limda innovatsion texnologiyalarni joriy etish orqali pedagogik jarayon 
samaradorligini oshirish mumkinligini asoslaydi. Bu esa raqamlashtirishning malaka oshirish tizimidagi ahami-
yatini yanada kuchaytiradi.

Milliy tadqiqotlarda ham mazkur masala dolzarb hisoblanadi.
K. S. Nuriddinova 2025-yilda ta’lim tashkiloti rahbarlarining mehnat salohiyatini rivojlantirishda kasbiy 

kompetensiyalar muhim o‘rin tutishini ta’kidlaydi.
Xolmurodovna X. S. 2025-yilda oila va bolalar psixologiyasiga oid tadqiqotlarida pedagoglarning psixologik 

tayyorgarligi ta’lim jarayonining samaradorligiga bevosita ta’sir qilishini ko‘rsatadi.
Xashimova S. N. 2021-yilda tashkilotlarda zamonaviy boshqaruv yondashuvlarini joriy etish samaradorlikni 

oshirishini asoslaydi. Ushbu tadqiqotlar malaka oshirish tizimida boshqaruv va psixologik omillarning muhim-
ligini ko‘rsatadi.

Zamonaviy ilmiy qarashlar malaka oshirish tizimini takomillashtirishda innovatsion va integrativ yonda
shuvlarning ahamiyatini ta’kidlaydi.

Ollanazarov B. va Sayyora S. 2025-yilda innovatsion yondashuvlar samaradorligini asoslab, zamonaviy 
boshqaruv va rivojlanish mexanizmlarini taklif etadi.

Bekmuhammad U. va Sayyora S. 2024-yilda tarixiy tajribalar asosida ta’lim tizimining rivojlanish bosqichla-
rini tahlil qiladi.

Abduraxmonova R. N. 2025-yilda lingvopragmatik tahlil orqali ta’lim jarayonida tafakkur va til o‘rtasidagi 
bog‘liqlikni yoritadi.

Ushbu ilmiy yondashuvlar malaka oshirish tizimini kompleks rivojlantirish zarurligini asoslaydi.

TADQIQOT METODOLOGIYASI
Tadqiqotda quyidagi usullar qo‘llanildi:

•	 nazariy tahlil – uzluksiz ta’lim, malaka oshirish, raqamlashtirish tushunchalarining ilmiy-metodologik 
asoslarini o‘rganish;

•	 qiyosiy tahlil – Luksemburg, Ispaniya, Angliya, Finlyandiya, Singapur kabi davlatlarning malaka oshirish 
tizimlari va O‘zbekiston tizimini solishtirish;

•	 tizimli tahlil – vertikal boshqaruv tuzilmasi (“vazirlik – malaka oshirish muassasasi – ta’lim tashkiloti”) va 
uning funksional elementlarini modellashtirish;

•	 me’yoriy-huquqiy hujjatlarni [1–4] o‘rganish – O‘zbekiston Respublikasining 2019-yil 16-dekabrdagi “Mak
tabgacha ta’lim va tarbiya to‘g‘risida”gi O‘RQ-595-son1 Qonuni, Oʻzbekiston Respublikasi Vazirlar Mahka-
masining 2024-yil 20-dekabrdagi “Maktabgacha va maktab taʼlimi xodimlarining uzluksiz kasbiy rivojlan
tirish tizimini takomillashtirish toʻgʻrisida”gi 867-son2 qarori, Prezident qarorlari hamda vazirlik buyruqlarini 
tahlil qilish;

•	 amaliy kuzatuv va tizimli muammolarni identifikatsiya qilish – malaka oshirish instituti faoliyati asosida.

TAHLIL VA NATIJALAR
Qiyosiy tahlil quyidagi farqlarni ko‘rsatdi:

1.	 Lyuksemburg va Ispaniyada malaka oshirish ixtiyoriy bo‘lib, amaliy afzalliklarga ega [10];

2.	 Angliya va Finlyandiyada malaka oshirish ta’lim tashkilotining o‘zida tashkil etiladi, real ehtiyojlarga 
moslashtirilgan individual reja majburiy hisoblanadi [13];

3.	 Singapurda esa kollegial almashinuv va kontekstga mos modellar asosida tashkil etilgan [15].

O‘zbekiston tizimining xorijiy tajribalardan asosiy farqlari – individual yondashuvning zaifligi, raqamlash
tirishning boshlang‘ich bosqichda ekanligi (yagona platforma mavjud, ammo funksiyalari cheklangan), malaka 
oshirish shakllarining asosan markazlashtirilgan kurslar bilan chegaralanganligidir. Afzalligi – elektron serti-
fikatlar va reyestr tizimining joriy etilganligidir.

Tadqiqotlar va amaliy kuzatuvlar asosida aniqlangan tizimli muammolar quyidagilardan iborat:

•	 zamonaviy dunyo tendensiyalari va an’anaviy yondashuvlar asosida malaka oshirish tizimining optimal-
lashtirilmaganligi;

•	 jamiyat talablarining oshishi va direktorlarning doimiy mustaqil ta’limga tayyor emasligi;

•	 tabaqalashtirilgan qisqa kurslar dasturlarining yetarlicha ishlab chiqilmaganligi;

•	 o‘z-o‘zini baholash yondashuvining tizimli darajada qo‘llanilmasligi.

Normativ-huquqiy asoslar. O‘zbekiston Respublikasining 2019–yil 16–dekabrdagi “Maktabgacha ta’lim 
va tarbiya to‘g‘risida”gi Qonuni (7–bob, 42–modda) pedagogning kasbiy standartini belgilaydi. O‘zbekiston 
Respublikasi Vazirlar Mahkamasining 2024–yil 20–dekabrdagi 867–son qarori hamda Prezidentning PQ–231–
son qarori uzluksiz kasbiy rivojlantirishning yagona mexanizmini joriy etishni nazarda tutadi. Vazirning 2025–
yil 28–yanvardagi 23–son buyrug‘i bilan “Malaka oshirish sifatining ichki nazorati to‘g‘risida Nizom” va serti-
fikatlarni rasmiylashtirish tartibi tasdiqlangan.

Tushunchalar tahlili. “Malaka” mualliflar tomonidan turlicha talqin qilinadi: tayyorlik darajasi, nazariy bilim 
va amaliy ko‘nikmalar to‘plami, o‘qiganlik darajasi va kasbiy faoliyatga tayyorlik. Ushbu tadqiqotda malaka 
– mutaxassisning nazariy bilimlar, amaliy ko‘nikmalar va shaxsiy sifatlar asosida kasbiy vazifalarni samarali 
bajarishga tayyorlik darajasi sifatida ta’riflanadi.

Malaka oshirish S. L. Batishev bo‘yicha – ilgari olingan kasbiy bilimlarni yangilash va chuqurlashtirish, 
ishbilarmonlik fazilatlarini yaxshilash, kasbiy ehtiyojlarni qondirishga qaratilgan muntazam o‘quv faoliyati [5]. U 
ikki vazifani bajaradi: asosiy tayyorgarlik yetishmovchiligini qoplash va muayyan lavozimga mos bilim hamda 
ko‘nikmalarni berish.

1	 O‘zbekiston Respublikasining 2019-yil 16-dekabrdagi “Maktabgacha ta’lim va tarbiya to‘g‘risida”gi O‘RQ-595-son Qonuni: https://lex.
uz/docs/-4646908

2	 Oʻzbekiston Respublikasi Vazirlar Mahkamasining 2024-yil 20-dekabrdagi “Maktabgacha va maktab taʼlimi xodimlarining uzluksiz 
kasbiy rivojlantirish tizimini takomillashtirish toʻgʻrisida”gi 867-son qarori: https://lex.uz/docs/-7271575 

Vertikal boshqaruv modeli. Tadqiqotda “vazirlik – malaka oshirish muassasasi – ta’lim tashkiloti” zanjiri 
asosidagi vertikal boshqaruv tizimi (1.1.1–rasm) asosiy struktura sifatida taklif etilgan. Ushbu model markaz
lashgan strategik boshqaruv va hududiy operativ boshqaruv moslashuvchanligini uyg‘unlashtiradi.

Raqamlashtirishning pedagogik ahamiyati. Raqamlashtirish ta’lim sifatini oshirish, pedagogik jarayonlarni 
optimallashtirish, monitoring va baholash mexanizmlarini samarali amalga oshirish imkonini beradi.

L. V. Mozgarev modelida raqamli ekotizim tushunchasining mavjud emasligi [6], H. Q. Yo‘ldoshev tomonidan 
belgilangan yo‘nalishlarning (yangi pedagogik texnologiyalarni joriy etish, masofaviy ta’lim, AKT vositalari) 
bugungi kunda “yaxlit raqamli ekotizim” darajasiga ko‘tarilishi [7] zarurligini asoslaydi.

Tahlillar shuni ko‘rsatadiki, Finlyandiya CPD (continuing professional development) tizimining samara-
dorligi individual pedagogik strategiyalar va jamoaviy ekspertizaga asoslangan [13]. Singapur tajribasi malaka 
oshirish jarayonining kontekstga mos shaklda tashkil etilishi bilan ajralib turadi [15]. O‘zbekiston tizimi ushbu 
tajribalardan individual yondashuv va ish joyida o‘qish mexanizmlarini adaptatsiya qilish imkoniyatiga ega.

Sh. N. Qosimova ta’kidlaganidek, zamonaviy malaka oshirishning muhim qismi – umr davomida ta’lim 
g‘oyasiga asoslanib, boshqaruv sifatlari va qobiliyatlarini rivojlantirishdir [8].

Ta’lim paradigmasi an’anaviy “bilim–malaka–ko‘nikma” yondashuvidan amaliy-orientirlangan kompetent 
paradigmaga o‘tishi lozim. Vertikal boshqaruv tizimi qarorlar qabul qilishning izchilligini ta’minlab, uzluksiz 
kasbiy rivojlantirish jarayonlarining samaradorligi va barqarorligi uchun zarur tashkiliy-pedagogik sharoitlarni 
yaratadi. Biroq mavjud muammolar – individual yondashuvning zaifligi, raqamlashtirishning boshlang‘ich 
bosqichda ekanligi, tabaqalashtirilgan dasturlarning yetishmasligi – tizimni takomillashtirishni talab qiladi.

Taklif etilayotgan yechimlar qatoriga quyidagilar kiradi:

•	 har bir mutaxassis uchun individual kasbiy rivojlanish rejasini joriy etish;

•	 raqamli platforma funksiyalarini kengaytirish (ta’lim analitikasi, adaptiv ta’lim, mikro-sertifikatlash);

•	 ish joyida uzluksiz o‘qish va kollegial almashinuv mexanizmlarini joriy etish;

•	 o‘z-o‘zini baholash tizimini modellashtirish.

XULOSA VA TAKLIFLAR
Maktabgacha ta’lim mutaxassislari malakasini oshirish tizimining zamonaviy tendensiyalari uzluksiz ta’lim 

g‘oyasi, raqamlashtirish, individual yondashuv va vertikal boshqaruv modeli bilan belgilanadi. Xalqaro tajribalar 
tahlili O‘zbekiston tizimida individual yondashuv va ish joyida o‘qish mexanizmlarini adaptatsiya qilish zarurligini 
ko‘rsatadi.

Raqamlashtirish jarayonlari ta’lim sifatini oshirish, monitoring va baholash mexanizmlarini takomillashtirish, 
shuningdek, uzluksiz kasbiy rivojlanishning samarali vositasiga aylanish imkonini beradi. Tizimli muammolarni 
bartaraf etish va taklif etilgan yechimlarni amaliyotga joriy etish maktabgacha ta’lim mutaxassislarining kasbiy 
kompetensiyalarini zamon talablari darajasida rivojlantirishning muhim sharti hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

